
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒԼԻՍԻ 2-Ի N 1096-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	 1. ՀՀ ֆինանսների նախարարություն

	15.03.2021 թ.

	
	№ 01/8-3/3623-2021 գրություն

	1.Առաջարկում ենք Նախագծի 1-ին կետով լրացվող պարբերությունից հանել «տուրքերը» բառը՝ հաշվի առնելով այն, որ խնդրո առարկա թոշակների տրամադրման դեպքում տուրքեր չեն կարող առաջանալ:

	Ընդունվել է:
Կատարվել է համապատասխան փոփոխությունը:


	2. Միաժամանակ, նկատի ունենալով, որ Նախագծով նախատեսվող փոփոխությունը կարող է ենթադրել լրացուցիչ միջոցների հատկացման անհրաժեշտություն (ֆինանսական գնահատականը ներկայացված չէ), առաջարկում ենք՝ առաջնորդվելով ՀՀ վարչապետի 03.02.2021 թվականի N02/16.10/2897-2021 հանձնարարականով, լրացուցիչ միջոցների նախատեսման հարցը քննարկել ոլորտային/ծախսային առաջնահերթությունների վերանայման և ըստ այդմ՝ ՀՀ 2021 թվականի պետական բյուջեով ՀՀ կրթության, գիտության, մշակույթի և սպորտի նախարարությանը նախատեսված ընդհանուր հատկացումների շրջանակներում։
	Ընդունվել է:

	2. ՀՀ Աշխատանքի և սոցիալական հարցերի նախարարություն

	09.03.2021 թ.

	
	№ ՄԱ/ԱԳ-1-2/9746-2021
գրություն

	1.Հայաստանի Հանրապետության կառավարության 2020 թվականի հուլիսի 2-ի N 1096-Ն որոշման մեջ լրացում կատարելու մասին» ՀՀ կառավարության որոշման նախագծի կապակցությամբ առաջարկություններ և դիտողություններ չկան:

	Ընդունվել է:

	3. ՀՀ արդարադատության նախարարություն
	09.04.2021 թ.

	
	№ 01/27.4/8714-2021

	    1.«Հայաստանի Հանրապետության կառավարության 2020 թվականի հուլիսի 2-ի N 1096-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Նորմատիվ իրավական ակտերի մասին» օրենքի 33-րդ հոդվածի 3-րդ մասին:
	Ընդունվել է:
Կատարվել է համապատասխան 
լրացումը:


	   2. Նախագծի 1-ին կետում «3-րդ մասի» բառերն անհրաժեշտ է փոխարինել «3-րդ գլխի» բառերով, քանի որ ենթաօրենսդրական իրավական ակտը չի կարող բաժանվել մասերի՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ և 5-րդ մասերի պահանջները:
	Ընդունվել է:
Կատարվել է համապատասխան փոփոխությունը:


	3. Նախագծի 1-ին կետում «3-րդ կետը լրացնել 3.1 կետով» բառերն անհրաժեշտ է փոխարինել «3-րդ կետից հետո լրացնել նոր 3.1-ին կետով» բառերով:
	Ընդունվել է:
Կատարվել է համապատասխան փոփոխությունը:


	4. Անհրաժեշտ է վերանայել նախագծի համարակալման հաջորդականությունը և համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
	Ընդունվել է:
Կատարվել է համապատասխան փոփոխությունը:


	4. ՀՀ վարչապետի աշխատակազմ
	[bookmark: _GoBack]20.04.2021 թ.

	
	№ 01/11.3/12883-2021 հանձնարարական

	1. Նախագծով նախատեսվում է սահմանել, որ ՀՀ կառավարության  2020 թվականի հուլիսի 2-ի N 1096-Ն որոշմամբ նշանակված անվանական թոշակի չափը չի ներառում ՀՀ օրենսդրությամբ սահմանված հարկերը և պարտադիր այլ վճարները, և տվյալ դրույթի գործողությունը տարածվում է 2021 թվականի հունվարի 1-ից ծագած իրավահարաբերությունների վրա:  Այդ կապակցությամբ  հարկ է նշել, որ նախագծից, ինչպես նաև նախագծի հիմնավորումից անհասկանալի է՝ առ այսօր վերոհիշյալ թոշակից կատարվե՞լ են հարկերի և պարտադիր այլ վճարումների գանձումներ, և, եթե այո, ապա ինչպես  (նաև ինչ միջոցներով) պետք է վերադարձվեն տվյալ գումարները թոշակ ստացած մարզիկներին։
	 Ընդունվել է:
Նախագծի հիմնավորման մեջ կատարվել է համապատասխան լրացում, նաև նախագծին կից ներկայացվել է ֆինանսական գնահատական:

	2. Համաձայն նախագծի հիմնավորման նախագիծը մշակված է՝ հաշվի առնելով, որ ՀՀ կառավարության 2020 թվականի հուլիսի 2-ի N 1096-ն որոշմամբ (այսուհետ՝ որոշում) հատկացվող թոշակի հաշվարկային թիվը հնարավոր չէ անվանական հաշվարկել և նպատակահարմար է, որ որոշման մեջ երևա առձեռն ստացվելիք թոշակի չափը, մինչդեռ որոշման հավելվածը սահմանում է ՀՀ հավաքական թիմերի կազմում բարձր արդյունքներ ցուցաբերած մարզիկներին և նրանց մարզիչներին անվանական թոշակի հատկացման և թոշակի վճարման չափորոշիչները (մրցման անվանումը, գրաված տեղը և ըստ այդմ՝ գումարի չափը)։
	Հաշվի առնելով, որ ՀՀ կառավարության 2020 թվականի հուլիսի 2-ի ի N 1096-Ն որոշման (այսուհետ՝ Որոշում) համաձայն միևնույն անձին անվանական թոշակ կարող է հատկացվել մեկից ավելի արդյունքների համար և մեկից ավելի յուրաքանչյուր հաջորդ արդյունքի համար հատկացվում է թոշակի չափի 75%-ը,  նաև հաշվի առնելով, որ տարբեր տարիքի անձանց միևնույն արդյունքի համար հաշվարկային թիվը կարող է լինել տարբեր, ուստի նպատակահարմար է, որ Որոշման մեջ երևա առձեռն ստացվելիք թոշակի չափը: 

	3. Նախագծի հիմնավորման համաձայն, հաշվի առնելով, որ թոշակ ստացողների անվանական ցանկը հաստատվում է ՀՀ կրթության, գիտության, մշակույթի և սպորտի նախարարի հրամանով՝ թոշակի հաշվարկային թիվը ևս կհաստատվի նշված հրամանով, և ՀՀ օրենսդրությամբ սահմանված հարկերը և պարտադիր այլ վճարները կուղղվեն ՀՀ պետբյուջե: Վերոգրյալը, մեր կարծիքով, ենթադրում է ՀՀ պետական բյուջեից լրացուցիչ ֆինանսական հատկացումների կատարում, մինչդեռ նախագծին կից ներկայացված չէ ֆինանսական գնահատական, միաժամանակ, հիմնավորման մեջ նշվում է, որ   նախագծի ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում: 
	Ընդունվել է:
Նախագծի հիմնավորման մեջ կատարվել է համապատասխան լրացում, նաև նախագծին կից ներկայացվել է ֆինանսական գնահատական:



